
Shridhara Suprabhatam

ஶ்ரீத⁴ரஸுப்ரபா⁴தம்

ஶ்ரீத⁴ராய நம: ।
ப்ராசீதி³ஶீ ப்ரக³டதா ஶுப⁴ரம்யஶோபா⁴

ப்⁴ரு’ங்க:³ஸராக³விஹகா:³ விஹரந்த்யரண்யே ।
ப்ரதிஷ்ட² போ⁴ !கு³ருவரம் த்வரிதம் ப்ரஸீத³
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 1॥

வேத:⁴ புராரிஹரய:ஸகலா தி³வௌகா:
த்⁴யாயந்தி ஶாந்தமுநயஸ்து ப்ரணம்ய துப்⁴யம் ।

க³ந்த⁴ர்வகிந்நரக³ணாமுதி³தா வத³ந்தி
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 2॥

வீணாஸு வேணுகலநாதி³தமாஶ்ரயோऽயம்
கா³யந்தி ப⁴க்திரஸத:ஸுஜநா:ஸுதந்த்ர்யா ।

அர்க்⁴யாணி ப்³ராஹ்மணஜநா: கில சார்பயந்தி
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 3॥

கோ³ஷ்டே²ஷு கிங்கிணிரவேஷு க³வா:ஸவத்ஸா:
து³க்³த⁴ம் ஶ்ரவந்தி ம்ரு’து³கோமலபா⁴வயுக்தா: ।

கா³யந்தி ஸாந்த்³ரமது⁴ரம் ஶுககோகிலார்வை
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 4॥

ஶ்ரௌத:ஸ்வநா:ஹவநமண்ட³பநாதி³தாஸ்தே
ஆல்ஹாத³யந்தி ஸுஜநாந் கு³ருபாத³நிஷ்டா²ந் ।

ஸௌரப்⁴யபூர்ணபவநா: விசரந்தி பூ⁴மௌ
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 5॥

க³ங்கா³ஜலத்ரித³லசந்த³நசந்த்³ரக³ந்தா⁴
புந்நாக³சம்பகஶமீதுளஸீப்ரவாலா: ।

ப⁴க்தாஹிதாஸ்தவ புர:ஸுப⁴கோ³பசாரா:
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 6॥

ஶ்ரீபாத³ரேணுஶுப⁴குங்குமராக³யுக்தாந்
ஏலாநுஶீரம்ரு’க³நாபி⁴மதா³க்த சூர்ணாந் ।

ஶ்ரீயக்ஷகர்த³மயுதாந்து க்³ரு’ஹாண க³ந்தா⁴ந்
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 7॥

கு³ஞ்ஜாஸுகஞ்ஜப³குலாதி³ஸுவர்ணமாலாந்
கு³ஞ்ஜாரவப்ரஸவபுஷ்பயுதாம் ச ரம்யாந் ।

குந்தா³ரவிந்த³மகரந்த³மிலிந்த³யுக்தாந்
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 8॥

நீஹாரபி³ந்து³யுதமௌக்திககாந்திபா⁴ஸாந்
ஸேவந்திகாகநகசம்பகஜாதியுக்தாந் ।

போ⁴ ஸ்வீகுரு ப்ரணவத: ஶ்ரவணப்ரவீர
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 9॥

க்ரு’ஷ்ணாகு³ருப்ரசுரகு³க்³கு³லதூ⁴பதூ⁴மாந்
கர்பூரசந்த³நஸுக³ந்தி⁴ததூ⁴ம்ரவீசிந் ।

தீ³பாம்ஶ்ச பஶ்ய விவிதா⁴ந்மணிஹைமபீடா²ந்
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 10॥

ப⁴க்த்யா ஸமர்பிதமஹோ நவநீதமக்³ர்யம்
க்ஷீரம் ததா² ச ஸஸித த்⁴ரு’தகந்த³யுக்தம் ।

நாநாப²லாநி ருசிராணி ச ஹ்யர்பிதாநி
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 11॥

ரம்பா⁴ப²லாநி ஶுசிக³ந்த⁴ஸமந்விதாநி
ஆரக்தஸாந்த்⁴யமது⁴வர்ணரஸாந்விதாநி ।

ஆம்ராதி³ க²ர்ஜுரயுதாந்யம்ரு’தப்ரதா³நி
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 12॥

வாதாம்பு³ஹேமகத³லீப³த³ரீப²லாநி
ஸீதாப²லாநி ரகு⁴நாத²ப²லாந்விதாநி ।

ஔது³ம்ப³ராதி³ மது⁴தா³டி³மபி³ல்வகாநி
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 13॥

ஜாம்பீ³ரஜம்பு³பநஸாதி³ மஹாப²லாநி

த்³ராக்ஷாயுதாநி மது⁴கா²ண்ட³வப்ரேயகாநி ।
ஶ்ரீநாரிகேலப²லவாரி ச ஸேவ்யதாம் வை

ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 14॥
முக்தா:ஸரோஜஸத³நாத்³ ப்⁴ரமரா: ப்ரபா⁴தே

சித்தம் து ப³த்³த⁴மப⁴வத்⁴யபி சேத்ஸுத்ரு’ப்தம் ।
த்வத்பாத³பத்³மமது⁴பு⁴க்³ மம மாநஸோऽயம்

ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 15॥
நித்³ராம் நிஹாய ஶுசிமங்க³ளத³ர்ஶநம் தே

த³த்த்வா ச ஸ்வீகுரு கு³ரோ க்ரு’பயா ஹி ஸேவாம் ।
ப⁴க்தா: நமந்தி லலிதஸ்மிதராக³யுக்தா:
ஹே ஶ்ரீத⁴ர ஶ்ருதிஶிரஸ்தவ ஸுப்ரபா⁴தம் ॥ 16॥

இதி ஶ்ரீ ப்ரு’த்²வீராஜ பா⁴லேராவ:அத²வா ஸுவ்ரதவிரசிதம்
ஶ்ரீத⁴ரஸுப்ரபா⁴தம் ஸம்பூர்ணம் ।

